
				এই পাতাটির মুদ্রণ সংশোধন করা প্রয়োজন। 
শ্ৰীমাধবেন্দ্রপুরী ও বল্লভাচাৰ্য্য। Գ
মৃত্তিকাতল হইতে আমার বিগ্ৰহ বাহির করিয়া এইস্থানে পুনরায় আমাকে স্থাপিত কর।”
এই কথা বলিতে বলিতে বালক তাহাকে গোবৰ্দ্ধন গিরির উপরে লইয়া গেলেন, এবং স্থানটি দেখাইয়া দিয়া অদৃশ্য হইলেন। অতীব সুকৃতিলভ্য এই সুস্বপ্ন সন্দর্শন করিয়া পূৱীজি পরম পুলকিত হইলেন।
পুরীরাজের নিদ্ৰাভঙ্গ হইল। জাগরিত হইয়াই এদিকে ওদিকে নিরীক্ষণ করিলেন, কই কোথাও ত কেহ নাই । ভাবিতেছেন, হায় ! শ্যামসুন্দর স্বপ্নে দেখা দিয়াই চলিয়া গিয়াছেন। তখন তিনি প্ৰেমাশ্রিত্নবর্ষণ করিতে করিতে ভাবিতে লাগিলেন। কি করিয়া শ্ৰীগোপালের মূৰ্ত্তি বাহির করিয়া তথায় স্থাপন করিবেন।
ক্রমে রাত্ৰি প্ৰভাত হইল। তিনি প্ৰাতঃকালে নিকটস্থ আনোর গ্রামে যাইয়া তত্ৰত্য ব্ৰজবাসীগণকে তঁাহার স্বপ্নবৃত্তান্ত জ্ঞাপন করিলেন । " তাহারাও এই বাৰ্ত্তা শ্রবণ করিয়া পরম আনন্দলাভ করিলেন। তখন সকলে মিলিত হইয়া পুরীজির সহিত গিরিগোবৰ্দ্ধনের উপর সেই স্বপ্ননির্দিষ্ট স্থানে গমন করিলেন, এবং তথায় মৃত্তিকাতলে প্রোথিত এক শ্যামসুন্দর মুৰ্ত্তি প্ৰাপ্ত হইলেন ।
অনতিবিলম্বে এই সংবাদ চতুৰ্দিকে প্রচারিত হইল। নিকটবৰ্ত্তী গ্রামসমূহ হইতে ব্ৰজবাসিগণ আসিয়া সানন্দে শ্ৰীমূৰ্ত্তি সন্দর্শন করিতে লাগিলেন। তথায় তাহারা একটি ছোট পর্ণ

